
Вовед 
Скелетен систем 
Скелетниот систем се изучува во посебен дел од анатомијата -остеологија 
(osteologija).Скелетот служи како потпора на мускулите и заштита на многу нежни,ранливи 
органи во телото, како што се черепниот, ´рбетниот мозок и др. Настанува од мезодермот 
и се наоѓа во внатрешноста на телото (ендоскелет). 
Кај човекот, скелетот се формира за време на ембрионалниот развиток поминувајќи низ 
три стадиуми.Во раниот ембрионален стадиум тој е представен со хорда, која се заменува 
со - ´рскавично ткивo.Подоцна, со растењето, започнува создавање на коскената маса, 
односно окоскување (осификација) и при тоа ´рскавицата постепено преминува во коскено 
ткиво. 
Некои делови од скелетот кои влегуваат во потпорните елементи остануваат во форма на 
´рскавица во текот на целиот живот.Таков случај е ´рскавицата на површината на 
зглобовите, гркланот, ´рскавичните прстени на дишникот, ушната школка, предниот дел од 
носот (ноздрите), крајните делови од ребрата и др. 
хипотеза 
Скелетот го представува пасивниот (неподвижниот) дел од локомоторниот систем. 
помошни хипотези 
1. Скелетот му дава потпора на телото. 
2. Скелетот ги заштитува внатрешните органи. 
Општ план на градба на скелет 
Сите коски во човечкото тело го сочинуваат скелетот.Коските на скелетот кај човекот 



поделни се во три групи: 
- Коски на главата ( + подјазична) 
- Скелет на трупот, составен од коски на ´рбетниот столб и коски на градниот кош 
- Скелет на горните и долните екстремитети 
Скелет на главата 
Скелетот на главата го сочинуваат коските на черепот и вилично-јазичниот 
апарат.Черепот им овозможува заштита на мозокот и главните органи за 
слушање.Вилично-јазичниот апарат настанува од висцералниот скелет и тој има 
најсложена градба од скелетниот сиситем. 

